
GOUVENE CUOMO ANONSE PWOGRE NAN KONSTWIKSYON ESPAS SEVIS PON PEACE

Jodi a, Gouveéné Andrew M. Cuomo te anonse pwogre nan de (2) amelyorasyon ki dire lontan sou
Koulwa Pon Peace nan Buffalo. Peace Bridge Authority (PBA) ap apwouve yon pwojé $20 milyon dola
pou repare ak agrandi Bilding Komesyal Ladwan Etazini. Answit, yon yo te jwenn yon premye ako ant Eta
New York ak Minisipalite Vil Buffalo konsenan transfe yon posyon de (2) blok nan Busti Avenue.

Gouvené Cuomo di konsa, “Pwogre n ap fe sou konstwiksyon Peace Bridge Plaza isit la nan Buffalo pwouve
gouvénman an ap travay nan tout nivo pou Nouyoke yo. N ap vanse vit sou amelyorasyon nesese sa yo
pou nou kapab kreye anpil djob, epitou pou kapab elimine blokis pou anpil machin k ap pase sou kwazman
fwontyée enténasyonal sa a ki gen anpil sikilasyon. Mwen bat bravo pou Majistra Brown, Prezidan Konsey
Fontana, ak Manm Konseéy Rivera pou kalite dirijan yo sou kokennchenn pwojé sa a.”

Nan Diskou 2012 li sou Sitiyasyon Eta a, Gouvené Cuomo te pwopoze kék amelyorasyon pou espas sevis
Pon Peace Etazini. Nan Pwogram New York Works yo Lejislati Eta New York te vote nan bidjé 2012-2013
eta a, yo te afekte $15 milyon dola pou agrandisman espas sévis Pon Peace Etazini, ak amelyorasyon
asosye, tankou pwojé kominoté. Mouvman sou de (2) pwojé sa yo dwe fét depi lontan epi li reprezante
vré pwogre ou amelyorasyon enfrastrikti ki enpotan pou pwogré ekonomik Buffalo. Answit, pwojé sa yo
ajoute sou dénye amelyorasyon ki fét sou bo kanadyen Pon Peace.

Modenizasyon ak amelyorasyon bilding komésyal Ladwan ap diminye blokis sikilasyon machin yo anpil,
epitou | ap fasilite travay ladwan. Answit, konstwiksyon bilding ladwan yo pral kreye anpil santén nouvo
djob, epitou | ap lanse ekonomi zon nan. Nouvo bilding nan ap bay yon platfom pou yon gouvénman
itilize nan fwontyée a avek yon dispozisyon operasyonél ki pi efikas ak pi bon entegrasyon pami ajans
enspeksyon federal enpotan yo. Paske Pon Peace se youn nan kwazman komesyal ki gen plis aktivite sou
fwontyé no a, li nesesé pou New York gen enfrastrikti teknolojik pou siblaj avanse kagezon komésyal yo
k ap vini Ozetazini. Ajans ranfosman federal yo ap gen pi bon mwayen pou pran desizyon rapid anvan
kamyon yo rive sou fwontye a, sa k ap bay pi bon sekirite ak mwens tan reta nan liy komésyal yo.

Model final modenizasyon Bilding Komesyal Ladwan Etazini ap komanse pita mwa sa a, epi | ap fini nan

pwochen sezon prentan an. Pwosesis pou resevwa of sou konstwiksyon an ap fé nan sezon lete 2013.
Konstwiksyon an ap kdmanse nan sezon loton 2013, epi yo prevwa | ap dire 18-24 mwa. Yo planifye

plizyé prensip model ekolojik ak modeénizasyon eko-enéjetik pou pwojé $20 milyon dola, ansanm avek
enstalasyon pano solée sou zon tét bilding nan.

Eta New York ak Minisipalite Vil Buffalo te jwenn yon premye ako tou konsenan transfe yon posyon de
(2) blok Busti Avenue, ant Vermont Street ak Massachusetts Avenue. Depi lontan, yo te anvizaje mete
posyon sa a ki nan pati lwes Buffalo nan efdo modénizasyon espas sévis la pou prevwa antre ak soti ki pi
fasil ak pi rapid pou machin yo. Y ap detémine pri lavant final Busti Avenue nan yon estimasyon. Y ap
achte Busti Avenue avek lajan eta a, epi finalman y ap transfere li ba PBA pou modénizasyon Espas Sevis
Pon Peace ki nan Etazini.

Majistra Brown ak manm konsey la te dako pou tout reset yo reyalize nan transfe teren sa a ap afekte
selman pou amelyorasyon katye imedyat ki nan zon Pon Peace.

Pon Peace se kwazman ki gen plis vwati ak kamyon komésyal ant Kanada ak Etazini. Yo estime 74.000
djob Eta New York ak préske 17,2 milya dola nan revni lavant ak taks federal yo fé nan eta a chak ane
depannde sikilasyon machin yo sou Pon Peace.

Prezidan Buffalo ak Fort Erie Public Bridge Authority ak Prezidan Empire State Development Regional,
Sam Hoyt, di konsa, “Sipo Gouvené a kontinye ap bay pou amelyorasyon koulwa Pon Peace ap bay bon
rezilta jodi a. De (2) anons sa yo se enpotan anpil, epi yo montre yon nouvo epok pwogre nan rezoud
pwoblém kwonik blokis sou Pon Peace.”

Manm Kongre Brian Higgins di konsa, “Lé nou ajoute mwayen ak previzibilite fwontye nou avek
Southern Ontario, nou louvri anpil ak yon pakét posiblite ekonomik pou Western New York. Plizye fwa,
Gouvene Cuomo asosye kalite dirijan ak kolaborasyon kom yon mwayen pou fe bagay yo vanse. Pandan
plizye deseni, te gen anpil pale sou pwogré nan Pon Peace, Gouvéné a mete aksyon ki te dwe fet depi
lontan epitou ki tré nesese sou tab la.”

Senate Tim Kennedy di konsa, “Pandan koneksyon ekonomik ant Western New York ak Southern Ontario
ap vin pi fo, li enpotan pou nou fe etap pou finalman kdmanse travay la sou modénizasyon ki te dwe fet
depi lontan nan Pon Peace. Plis efikasite nesese pou asire poumon ekonomik sa a rete pot ki louvri pou
komeés ak pou echanj komeésyal nan rejyon bi-nasyonal nou an. Pwogre mande patenarya, epi se rezon sa
a ki fe Gouvéneé Cuomo ak Majistra Brown merite gwo kredi poutet yo fe transfe teren sa a vanse. Mési
tou pou dirijan tankou Manm Kongré Higgins ki te travay di pou fé pwojé sa vanse.”

Senaté Mark Grisanti di konsa, “Mwen fyé pou patisipe nan efo sa yo pou mete pwopriyete sa yo nan
men ki responsab. Antan Prezidan Komite Pwoteksyon Anviwdnman, m ap fe li biznis mwen pou limite
nenpot konsekans imedyat sou kominote a, epi pou kontinye pwoteje anviwonman an.”

Manm Asanble Crystal Peoples-Stokes di konsa, “Mwen kontan anpil pou we vré pwogre k ap fét
finalman sou bo Etazini nan fwontye a nan Pon Peace. Mwen bat bravo pou kalite dirijan Gouvene
Cuomo, Majistra Brown, ak lot moun ki te chita ansanm pou peémeét gwo anons sa a fet.”

Manm Asanble Sean Ryan di konsa, “Anons jodi a se yon etap pozitif pou Buffalo ak Western New York.
Transfé teren sa a pral ede fé zon nan gen plis sekirite I& li pémét sikilasyon machin sou Pon Peace vanse
avek plis efikasite, k ap ede redui lafimen machin ak amelyore sante sitwayen pati lwés Buffalo. Mwen ta
renmen di Gouvéné Cuomo meési pou kokennchenn kalite dirijan li sou pwoblém enpotan sa a, epitou
pou angajman san pran souf li pou fe Buffalo vanse.”

Majistra Byron Brown di konsa, “Nou gen gwo elan ak pwogre nan vil nou an kounye a. Depi nan kanpis
medikal la pou rive bo lanmeé a, nou we | ap fet isit la devan zye nou. Epitou Gouvené Cuomo te jwe yon wol
prensipal nan renesans Buffalo l& li fe moun yo chita ansanm ak lé yo travay ansanm pou fe bagay yo vanse.”

Prezidan Konsey Komen Buffalo, Richard Fontana, di konsa, “Amelyorasyon sa yo sou Espas Sevis Pon
Peace, ansanm avek plan pou Busti Avenue vle di pwogré enpotan ak avansman pou metrize sitiyasyon
an. Avek kalite dirijan Gouvené Cuomo, n ap vanse sou anpil pwojé enpotan toupatou nan Buffalo pou
kreye djob, bay jaréet pou ekonomi nou an, epitou asire yon fiti ki seten pou vil nou an.”

Manm Konsey Komen Buffalo, David Rivera, di konsa, “Pandan plizyé ane, mwen t ap batay pou
amelyore sante sosyal ak ekonomik distri mwen an. Mwen te konsene pou kalite l& a nan katye Pon
Peace, epitou mwen kontan poutet Gouvéneé a ak DEC (Department of Environmental Conservation) te
dako pou demann mwen pou kreye yon pwogram kontwol polisyon Ié nan zon sa a. Mwen te konséne
tou pou kamyon k ap sikile nan katye a, epitou mwen kontan paske DEC dako pou demann mwen pou fe
kontwol owaza sou machin k ap sikile nan espas sévis Etazini an. Lé transfe teren sa a fet, Majistra
Brown ak mwen dako pou chak santim resét la re-envesti nan Distri Niagara ak nan katye imedyat la, epi,
ansanm, n ap travay avek kominote a, n ap kreye yon pwogram k ap non sélman make amelyorasyon
enpotan nan enfrastrikti ki nan katye a men tou | ap rezoud pwoblém opresyon grav ak lot pwoblem
sante kominote nou ap soufri kounye a.”

